basisliturgie vir paastyd

Inleiding

Paastyd is in die kerk van die Here Jesus ŉ tyd van opwinding en nuwe lewe. Struktuurdraende en teologies rigtinggewende begrippe in Paastyd is: oorwinning, vreugde, feestelikheid, nuwe lewe en spot met ongeloof en vrees vir die dood. Die opstanding staan sentraal in die lewe van die kerk. Dis ŉ heerlike geleentheid vir elke liturg.

Tydseie kenmerke

Kleure

Wit en goud – kleure van oorwinning en vreugde. Ander vrolike kleure kan ook daarmee saam gebruik word. Skakerings van groen as die simbool van nuwe lewe kan goed gebruik word.

Simboliek

Die simboliek van lig wat verskyn en die opkomende son pas in hierdie tyd. Soek na kreatiewe mense in die gemeente om hierdie simboliek eietyds en getrou aan die eie omgewing in te span.

Sang

Paastyd is by uitnemendheid ŉ tyd vir die kerk om te sing. Die Paasliedere in die Liedboek is elkeen geskik om die vreugde oor en kragvolle boodskap van die opstanding van die Here Jesus uit te druk.

Tekste

	
	Fokusteks
	Psalms
	Evangelie
	Nuwe Testament

	Paasfees
	Matt 28:1-10

Jesus het opgestaan daarom 

leef sy volgelinge met

vreugde en sonder vrees.
	Ps 118:1-2, 14-24
	
	Kol 3:1-4

of Jer 31:1-6

	2de Sondag

 in Paastyd
	1 Pet 1:3-9

Die feit dat Jesus opgestaan

het, gee ons ’n lewende hoop.
	Ps 16
	Joh 20:19-31
	Hand 2:14a, 22-32

	3de Sondag

in Paastyd
	1 Pet 1:7-23

Ons is losgekoop met die

kosbare bloed van Christus.
	Ps 116:1-4, 12-19
	Luk 24:13-35
	Hand 2:14a, 36-41

	4de Sondag 

in Paastyd
	1 Pet 2:19-25

Jesus het vir ons sondes

betaal, daarom kan ons nou 

lewe.
	Ps 23
	Joh 10:1-10
	Hand 2:42-47

	5de Sondag

in Paastyd
	1 Pet 2:2-10

Ons behoort aan God en moet

sy verlossing verkondig.
	Ps 31:1-5, 15-16
	Joh 14:1-14


	Hand 7:55-60

	6de Sondag

in Paastyd
	Ps 66:8-20

God gee ons lewe, daarom

moet ons sy lof laat 

weerklink.
	1 Pet 3:13-22
	Joh 14:15-21
	Hand 17:22-31

	Hemelvaart
	Ef 1:15-23

Christus is verhoog bo alle

magte.
	Ps 47 of 110
	Luk 24:44-53
	Hand 1:1-11

	7de Sondag

van Paastyd
	1 Pet 4:12-14; 5:6-11

Ons kan al ons

bekommernisse aan God

oorgee, want Hy sorg vir ons. 
	Ps 68:1-10, 32-35
	Joh 17:1-11
	Hand 1:6-14


Voorbeelde en gebruike
Aanhalings

Die heel beste bewys vir die opstanding van Christus is

wanneer verloste sondaars ŉ opstandingslewe begin lei

(Johannes van Apamea 5de eeu).

Die opwekking maak ons opgewek. 

Die opstanding maak ons opstandig (omdat ons nog so

min van die verlossing en die nuwe lewe in eie lewe en

die wêreld sien). 

(Louis Berkhof 1873-1957)

Gebede

Jesus, ons Here, ons loof U,

die Een vir wie die graf nie gevange kon hou nie.

Ons loof U en aanbid U

omdat U sterker is as die duiwel en die dood.

Dankie, dankie, dankie, dat ons daarom kan weet

dat ons werklik vir niks hoef bang te wees nie

– want U lewe, en U is met ons al die dae . . .

tot wanneer U óns opwek!

(Paasmeditasie uit die Oosters-Ortodokse Kerk)

O Here, wat die dood oorwin het,

en tot in alle ewigheid lewe; 

ons vier vandag sowel die misterie van u reddende liefde 

as die majesteit van u opstanding.

(Anoniem)

Gees van God, ons dank U 

dat U Christus uit die dood opgewek het. 

Ons wie se liggame nog sterflik is, 

ons smeek U: 

Wek ons op tot nuwe lewe.

(Kate Compston)

Diensorde 
God versamel ons voor Hom

Musiekvoorspel

Aanvangslied

Lied 414:1, 2; 417:1, 2

Paasroep

Seëngroet

Lofliedere

Lied 16 (Antjie Krog se beryming); Lied 100; Lied 219; Lied 220; Lied 406 (Al vier die strofes sodat die laaste 2 reëls van elke strofe soos ŉ refrein deur die samekoms kan klink.)

Antwoord op skuldbelydenis

Lied 422:1, 2

Diens van die Woord

Skriflesing

Die tekste (fokus en ander) pas so bymekaar dat elkeen gelees behoort te word. Die fokusteks word laaste gelees.

Prediking

Antwoord

Lied 425:1-4

Diens van die Tafel

Belydenis van geloof

 Die antwoord van die Heidelbergse Kategismus op die vraag: Watter nut het die opstanding van Christus vir ons? (Sondag 17) 

Christus het deur sy opstanding die dood oorwin. 

Nou word ons wat in Hom glo

se sonde glad nie meer in berekening gebring nie. 

Ons is nou deur sy krag tot ŉ nuwe lewe opgewek. 

Sy opstanding is vir ons ŉ betroubare waarborg van ons eie opstanding.

Antwoord

Lied 415:1-3

Voorganger: 
Jesus Christus het uit die dood opgestaan.

Gemeente:
Daarom het ons ŉ nuwe lewe.

Voorganger: 
Jesus Christus het uit die dood opgestaan.

Gemeente:
Nou het ons ŉ lewende hoop.

Voorganger: 
God bewaar julle veilig vir die saligheid wat gereed is om aan die einde van die tyd geopenbaar te word.

Gemeente: 
Aan God die Vader van ons Here Jesus Christus, kom al die lof toe!

Uitsending

Sang

Lied 241; 492; 503; 573 

